
ABSTRAK

Kajian ini membincangkan kesungguhan Al-Qadi ‘Iyadh dalam bidang tafsir
berdasarkan kitab penulisan beliau Al-Shifaa. Kajian ini dijalankan adalah bertujuan
untuk menjelaskan pendekatan dan usaha keras Al-Qadi ‘Iyadh dalam tafsiran ayat-
ayat Al-Quran yang dinukilkan beliau pada kitab al-Syifaa. Kajian ini juga dijalankan
supaya dapat mengenal pasti faedah-faedah, hukum-hakam dan pilihan penafsiran
yang ditetapkan serta digunapakai terhadap penentuan dalil dan pembuktiannya yang
disimpulkan daripada teks-teks Al-Quran melalui kitab al-Shifaa. Kajian ini
menggunakan kaedah induktif dalam mengumpul bahan ilmiah daripada sumbernya.
Kajian juga menggunakan kaedah analisis dalam membincangkan dalil-dalil yang
dibawakan Al-Qadi ‘Iyadh dengan menyebutkan perbezaan pandangan ulama yang
terdapat padanya untuk mencapai suatu kesimpulan. Di samping itu, kajian ini
berusaha untuk memperkenalkan Al-Qadi ‘Iyadh dan bukunya yang berjudul Al-
Shifaa, serta pendekatan yang beliau terapkan padanya dalam mengenal pasti faedah-
faedah, hukum-hakam, dan pilihan Tafsiran yang digunapakai oleh beliau terhadap
penentuan dalil dan pembuktiannya yang disimpulkan daripada teks-teks Al-Quran.
Hasil kajian mendapati bahawa Al-Qadi ‘Iyadh bukan sahaja seorang Muhaddis
semata-mata, bahkan beliau juga seorang Mufassir yang unggul, mahir dalam
kehalusan Ilmu Tafsir dan pendapat ahli Tafsir lainnya, serta memahami tafsiran
ulama terhadap ayat-ayat Al-Quran. Ini dapat dilihat dengan jelas berdasarkan
pembawaan Al-Qadi ‘Iyadh di dalam kitab al-Shifaa, bahkan kajian ini juga telah
menyerlahkan bagaimana beliau menafsirkan Al-Quran berpandukan al-Quran, al-
Sunnah, kata-kata para Sahabat dan Tabi’iin, serta [lmu Bahasa Arab, Balaghah, dan
‘Ulum Hadith. Kajian ini mencadangkan supaya lebih banyak kajian yang menyentuh
keilmuan Al-Qadi ‘Iyadh dibuat sebagaimana disyorkan oleh pusat-pusat pengajian
Islam, penggubal kurikulum di universiti-universiti dan sekolah untuk mengkaji lebih
banyak tafsiran ulama terhadap ayat-ayat Al-Quran, khususnya yang dibentangkan
dalam kitab sirah an-Nabawiyah dan Al-Shama'il al-Muhammadiyah, yang
melaluinya dapat diangkat usaha para ulama serta diambil daripadanya manfaat hasil

tafsiran mereka terhadap ayat-ayat Al-Quran.

